
సీ. ఘనములై ముక్తి సాధనములై మౌనిపా

వనములై పొలుపొందు వనము లలర

శ్రుతులై పదార్థసంగతులై విలసదలం

కృతులై విరాజిల్లు కృతులు దనర

మురువులై మున్నీటిహరువులై చూడన

చ్చెరువులై వెలయు బల్చెఱువు లొనర

నయములై మణిహేమమయములై యుత్సవా

లయములై మనుసురాలయము లమర

తే. ధరఁ బ్రతిష్ఠించి వెలసె సంగరధరోగ్ర

బహుళహళహళనిభగోపగహనదహన

భీమరిపుభూమివిభుమనోభీకరుండు

నారభూవరునౌబళనాయకుండు. 33



క. ఆవసుధాధిపుపట్టపు

దేవులలో సకలజలనిధిప్రావృతగో

త్రావలయదీనరక్షా

ప్రావీణ్యకళాప్తిఁ గాంచె బాలమ ధాత్రిన్. 34



సీ. మగనికి సకలసంపదలు గల్గ మెలంగి

కమలయై నెగడె నీకంబుకంఠి

ప్రజల సత్పుత్రులపగిదిఁ గల్గొని యన్న

పూర్ణయై తనరె నీపువ్వుఁబోఁడి

యోర్పు గల్గి యొకింతయును గోప మెఱుఁగక

ధాత్రియై వెలసె నీతరళనయన

సుచరిత్రధర్మ మెచ్చోఁ బాయ కలయరుం

ధతియై రహించె నీనలిననయన

		 ఈ పేజీలో చివరి మార్పు 3 జూన్ 2020న 03:42కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

